ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
 
	ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅՈՒՆ
	N  01//35540-2023 
12․12․2023թ․

	Հայտնում եմ, որ Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն


	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
 
	№ՊՆ/510/8139-2023
08․12․2023թ 

	2023 թվականի դեկտեմբերի 5-ի Ձեր N ԱԱ/09/24807-2023 գրության առնչությամբ հայտնում եմ, որ «Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	
ԵՐԵՎԱՆԻ ՔԱՂԱՔԱՊԵՏԱՐԱՆ
	  №01/229390-23
15․12․2023թ


	Ձեր՝ 05.12.2023 թվականի N ԱԱ/09/24807-2023 գրությամբ ներկայացված՝  «Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:

	               Ընդունվել է ի գիտություն

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀԱԿԱՆ ԵՎ ԱՇԽԱՏԱՆՔԻ ՏԵՍՉԱԿԱՆ ՄԱՐՄԻՆ
	№ 01/26808-2023
11․12․2023թ


	Հայտնում եմ, որ ՀՀ առողջապահական և աշխատանքի տեսչական մարմինը  «Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծ վերաբերյալ դիտողություններ և առաջարկություններ չունի։
	             
 Ընդունվել է ի գիտություն

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ


	№/27.1/53567-2023 
18․12․2023թ.

	Ի պատասխան Ձեր՝ 2023 թվականի դեկտեմբեր 5-ի թիվ 
ԱԱ/09/24807-2023 գրության՝ հայտնում ենք, որ «Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից կարծիք չի տրամադրվելու՝ նկատի ունենալով Հայաստանի Հանրապետության կառավարության 2021 թվականի փետրվարի 25-ի «Հայաստանի Հանրապետության կառավարության աշխատակարգը հաստատելու մասին» 252-Լ որոշման (այսուհետ՝ Որոշում) հավելվածի 15-րդ կետի պահանջները, համաձայն որոնց՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից, մինչդեռ տվյալ պարագայում Հայաստանի Հանրապետության արդարադատության նախարարությունը շահագրգիռ մարմին չի հանդիսանում: Միաժամանակ հայտնում ենք, որ ներկայացված նախագիծը Որոշման հավելվածի 17-րդ կետի համաձայն ներկայացվելուց հետո՝ Հայաստանի Հանրապետության արդարադատության նախարարությունը սահմանված կարգով կտրամադրի պետական-իրավական փորձաքննություն:

	Ընդունվել է ի գիտություն

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	№ 01/34-2/25089-2023
20․12․2023թ

	Նախագծով առաջարկվում է վերանայել առողջապահության բնագավառի ծանր, վնասակար արտադրությունների, աշխատանքների, մասնագիտությունների և պաշտոնների ցանկը, ինչպես նաև իրականացնել տեխնիկական բնույթի փոփոխություններ, պայմանավորված կազմակերպությունների անվանումների փոփոխությունների հետ: 
Նախագծին կից հիմնավորման մեջ նշվում է, որ Նախագծի ընդունման արդյունքում հնարավոր է կազմակերպություններում առաջանան որոշակի ֆինանսական տնտեսումներ` ի հաշիվ հավելյալ վարձատրության իրավունք ունեցող անձանց շրջանակի հստակեցման:
Այս կապակցությամբ հարկ ենք համարում նշել, որ Նախագծին կից բացակայում են Նախագծի ազդեցության ֆինանսական գնահատականներն՝ իրենց համապատասխան հաշվարկ հիմնավորումներով (ըստ կազմակերպությունների, բաժանմունքների, հաստիքների և վարձատրության չափի), որոնք թույլ կտան գնահատել Նախագծի ազդեցությունը ՀՀ պետական բյուջեի վրա, ինչպես դրական, այնպես էլ բացասական տեսանկյունից:
Բացի այդ, նկատի ունենալով, որ Նախագծով առաջարկվող փոփոխությունները չեն բխում ՀՀ կառավարության ծրագրից և որևէ ռազմավարական փաստաթղթից, ինչպես նաև այն, որ ՀՀ 2024-2026թթ. միջնաժամկետ ծախսերի ծրագրով վերը նշված ուղղությամբ գումարներ նախատեսված չեն, առաջարկում ենք Նախագիծը հանել շրջանառությունից և հարցը քննարկման առարկա դարձնել առաջիկա բյուջետային գործընթացում՝ ՀՀ 2025-2027թթ. միջնաժամկետ ծախսերի ծրագրի գործընթացի շրջանակներում:
Միաժամանակ, Նախագծին կից հիմնավորման համաձայն առաջարկվող փոփոխությունների արդյունքում նախատեսվում է բացառել անմիջականորեն ծանր ու վնասակար աշխատանքներում չներգրավված անձանց կողմից վճարների ստացումը, ինչպես նաև ներդնել միասնական սկզբունք` հիմնված բժշկական օգնության և սպասարկման լիցենզիայի տեսակի վրա, ստեղծելով հավասար պայմաններ առողջապահության բնագավառում մասնագիտական գործունեություն իրականացնող բոլոր բուժաշխատողների համար, անկախ գործատուի հետ պայմանագրային հարաբերությունների բնույթից:
Մինչդեռ Նախագծով ներկայացված ձևակերպումները շատ ընդհանրական են և պարզ չէ, թե Նախագծում նշված բշժկական կազմակերպությունների բաժանմունքների կամ կոնկրետ մասնագիտական տեսակի, ո՞ր հաստիքները զբաղեցնող աշխատակիցներին է վերաբերում Նախագիծը:  Հաշվի առնելով վերոգրյալը, առաջարկում ենք իրավական որոշակիությունն ապահովելու և տարընթերցումներից խուսափելու նպատակով Նախագծում հստկեցնել բժշկական կազմակերպությունների բաժանմունքների և հաստիքների (մասնագետների) ցանկը, որոնք աշխատանքային պարտականությունների կատարման ընթացքում անմիջականորեն առնչվում են հանրության համար վտանգ ներկայացնող վարակիչ հիվանդությունների հարուցիչների հետ:

	 Ընդունվել է մասնակի, նախագիծը խմբագրվել է։


























Ընդունվել է, նախագիծը խմբագրվել է։
















	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ
ՆԱԽԱՐԱՐՈՒԹՅՈՒՆ
	№ ՆՄ/ԺՍ-1-3/32330-2023
15.12.2023

	1. նախագծի ողջ տեքստում «աշխատակից» և «աշխատակիցներ» բառերն իրենց հոլովաձևերով փոխարինել «աշխատող» և «աշխատողներ» բառերով՝ իրենց հոլովաձևերով՝ ՀՀ աշխատանքային օրենսգրքի եզրույթների միասնական կիրառություն ապահովելու համատեքստում։ 
2. նախագծի 1-ին կետի 1-ին ենթակետում՝ «XIV. Առողջապահության բնագավառ և սոցիալական ոլորտ» բաժնի՝
1) 12-րդ կետում «սոցիալական վերականգնողական» բառերը փոխարինել «հոգեկան առողջության կամ մտավոր խնդիրներով հաշմանդամություն ունեցող անձանց սոցիալ-վերականգնողական (սոցիալ-հոգեբանական)» բառերով.
2) 14-րդ կետում «փոքր տների,» բառերից հետո լրացնել «հոգեկան առողջության կամ մտավոր խնդիրներով հաշմանդամություն ունեցող անձանց շուրջօրյա խնամքի ծառայություններ մատուցող համայնքային փոքր տների,» բառերը։

	1.Ընդունվել է, նախագիծը խմբագրվել է։







2.Ընդունվել է, նախագիծը խմբագրվել է։


	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	N/27.1/4039-2024 
01.02. 2024թ.  

	1.«Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում անհրաժեշտ է հանել «և լրացումներ» բառերը՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի դրույթը:
    Սույն դիտողությունը վերաբերվում է նաև Նախագծի 1-ին կետին: 
    2. Նախագծի ամբողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:

	1. Ընդունվել է, նախագիծը խմբագրվել է։









2.Ընդունվել է ի գիտություն։

	ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԵԶՐԱԿԱՑՈՒԹՅՈՒՆ

	№ 02/11.2/17283-2024 
15.05.20242.

	                 Նախագծով նախատեսվում է ՀՀ կառավարության 2010 թվականի դեկտեմբերի 2-ի N 1698-Ն որոշման մեջ փոփոխություններ կատարելու միջոցով վերանայել որոշման N1 և N2 հավելվածներով հաստատված ծանր, վնասակար արտադրությունների, աշխատանքների, մասնագիտությունների և պաշտոնների ցանկը, որտեղ նախագծի մի շարք կետերով (օրինակ՝ N1 հավելվածի XIV գլխի 2-րդ, 3-րդ, 5-րդ կետեր, N2 հավելվածի 2-րդ կետ), որպես բացառություն նշված են վարչական պաշտոններ զբաղեցնող աշխատողները և տեխնիկական սպասարկում իրականացնող անձինք, որի պարագայում հիմնավորման կարիք ունի նշված անձանց մասով բացառություն սահմանելու անհրաժեշտությունը՝ հաշվի առնելով, որ վերջիններիս գործառույթները նույնպես կարող են առնչվել վարակիչ հիվանդությունների հետ:
	[bookmark: _GoBack]Ընդունվել է, հիմնավորումը  խմբագրվել է:

